
O LIBRO

do corpo que se afunde nalgin naufraxio vello
seguindo o rumbo escuro dos barcos

a caer

nos leitos abisais

nas covas da tristeza

emerxe algunha vez

a xeito de bandeira

o libro que non foi escrito ainda

o incognito volume que todos procuramos reler
porque intuimos

que un dia xa foi noso

estivo entre estas mans

durmiu baixo estes ollos

feliz de que alguén fose as linas percorrendo
acaso como o amante

que doce deambula

coa xema dos seus dedos as costas do silencio
mais nunca foi escrito

non consta que existise

rexistro que non gardan andeis ou bibliotecas
imprentas linotipias axentes e editores
procuran o seu rastro

perseguen a sia sombra

difunden a noticia

a sede por topalo

convocanse concursos

concédense brasons

e premios grandes bolsas en linguas e provincias
e o libro non asoma

feliz segue a durmir

no rapto en que o detenen a falta e o desexo



REPROBO (INVOCACION PRIMEIRA)

Poesia,

Perenne altar dos sacrificios da linguaxe,
Tabernaculo e sagrario,

Mirador das emocions

E pavillon dos fracasos,

Ti tamén andas no tempo,

A rebolos enchoupada na lama da historia,
Como un pelouro que os anos transportasen
Rio abaixo sen destino.

Foron moitas no decurso das voces dos séculos
As linguaxes que te amaron,

Entre a queixa e o clamor,

Entre o canto e o berro,

A tentar a salvacion

Do teu corpo caido na enxurrada dos dias,
Mestra escura do enigma,

Sixilosa institutriz da flor dos segredos.

Hai xa lustros que frecuento o poder do teu ditado,
Os imperios en que brotas entre as s dunha palabra,
Carretando o senorio dos idiomas

E vertendo o aceite aceso das tias chamas
Sobre o lombo fatigado dos seus mudos pronomes.
Moitas foron as xornadas que pasei

En silencio procurando o arrebato do teu voo,
Taciturno e reservado na tia espera,

Coa afonia da noite 4 procura do ton

Que me habia proxectar na eternidade.

E s6 agora me desvelas,

Xa vertidos tantos anos,

Que o camino do devir nos leva a todos,
Inocentes e agudos, crédulos e astutos,

Na derrota sen fin do teu rio de verbos,
Aforcados e extintos,



Uns anacos de pau que se perden.
Poesia,

Perenne altar dos sacrificios da linguaxe,
Sixilosa institutriz,

Mestra escura.



SEGUNDA INVOCACION

Museo do falar con musica ou con arte.
Hospital dos derrotados,

Apousento ou hospedaxe.

Casa dos mancados nas contendas do tempo,
Morada dos vencidos da ilusion,

Residencia dos entullos do desastre.

A ti, nobre edificio, oratorio da conciencia,
Presento esta bandeira esfarrapada,

Retallos onde o cisne e o loureiro,

A harpa e o rio deixaron de fluir,

E houbo un vento que os salvou,

Basilica dos sonos,

Catedral.

Recanto das ideas e dos himnos.

Harmonia:

Par entre os impares e acorde entre os desacordes,
Curva das rectas e tebra de luz,

Limite da desmesura.



